
jaya mArute

ஜய மாருதே

மந்தா³த்மகம் மாருதிஸ்தோத்ரம் ।
ௐ நமோ வாயுபுத்ராய பீ⁴மரூபாய தீ⁴மதே ।
நமஸ்தே ராமதூ³தாய காமரூபாய ஶ்ரீமதே ॥ 1॥
மோஹஶோகவிநாஶாய ஸீதாஶோகவிநாஶிநே ।
ப⁴க்³நாஶோகவநாயாஸ்து த³க்³த⁴லங்காய வாக்³மிநே ॥ 2॥
க³திநிர்ஜிதவாதாய லக்ஷ்மணப்ராணதா³ய ச ।
வநௌகஸாம் வரிஷ்டா²ய வஶிநே வநவாஸிநே ॥ 3॥
தத்த்வஜ்ஞாநஸுதா⁴ஸிந்து⁴நிமக்³நாய மஹீயஸே ।
ஆஞ்ஜநேயாய ஶூராய ஸுக்³ரீவஸசிவாய தே ॥ 4॥
ஜந்மம்ரு’த்யுப⁴யக்⁴நாய ஸர்வக்லேஶஹராய ச ।
நேதி³ஷ்டா²ய ப்ரேதபூ⁴தபிஶாசப⁴யஹாரிணே ॥ 5॥
யாதநாநாஶநாயாஸ்து நமோ மர்கடரூபிணே ।
யக்ஷராக்ஷஸஶார்தூ³லஸர்பவ்ரு’ஶ்சிகபீ⁴ஹ்ரு’தே ॥ 6॥
மஹாப³லாய வீராய சிரஞ்ஜீவிந உத்³த⁴தே ।
ஹாரிணே வஜ்ரதே³ஹாய சோல்லங்கி⁴தமஹாப்³த⁴யே ॥ 7॥
ப³லிநாமக்³ரக³ண்யாய நமோ நம: பாஹி மாருதே ।
லாப⁴தோ³ऽஸி த்வமேவாஶு ஹநுமந் ராக்ஷஸாந்தக ।
யஶோ ஜயம் ச மே தே³ஹி ஶத்ரூந்நாஶய நாஶய ॥ 8॥
ஶ்ரீவாஸுதே³வாநந்த³ஸரஸ்வதீ ।
ஸங்கீ³தேந வஶீகரோதி வரத³ம் க்ஷ்மாஜாத⁴வம் ராக⁴வம்
யஶ்சாமீகரசாருகா³த்ரஸுஷமாம் விஸ்தாரயத்யத்³பு⁴தாம் ।
நாநாதாலகலாகலாபநிபுண: கௌஶந்யவத்³கா³யதி
ஸ ப்ரீணாது ப்ரஶஸ்தகா³நரஸிகவ்யாமோதி³ஶாகா²ம்ரு’க:³॥

ஜய மாருதே

ஸங்கீ³தபாரிஜதத: ।
த³க்ஷிணே லக்ஷ்மணோ யஸ்ய வாமே ச ஜநகாத்மஜா ।
புரதோ மாருதிர்யஸ்ய தம் வந்தே³ ரகு⁴நந்த³நம் ॥ 10॥
ராமராக்ஷாஸ்தோத்ரத: ।
மாருதிம் வீரவஜ்ராங்க³ம் ப⁴க்தரக்ஷணதீ³க்ஷிதம் ।
ஹநுமந்தம் ஸதா³ வந்தே³ ராமமந்த்ரப்ரசாரகம் ॥ 11॥
ஹநுமந்நஞ்ஜநாஸூநோ வாயுபுத்ர மஹாப³ல ।
அகஸ்மாதா³க³தோத்பாதம் நாஶயாஶு நமோऽஸ்து தே ॥ 12॥
குதோऽபி - (ஸோஉர்சே உந்க்நோவ்ந்)
உத்³யந்மார்தண்ட³தேஜ:ப்ரஸரபரிக³தாரக்தமேருப்ரபா⁴ப⁴ம்
வஜ்ரப்ராந்தாநுகாரி ப்ரக²ரநக²முகா²கா⁴த ஸந்தா³ரிதாரிம் ।
லோலல்லாங்கூ³ல லீலாலுலித க²லத³லோத்³தா³ம த³ர்பாந்த⁴நாகம்
காலம் க்ரூரக்³ரஹாணாம் ஶதப⁴யஶமநம் நௌமி வாயோ:ஸுபா³லம் ॥ 12॥
தீ⁴ரம் தீ⁴ரம் த⁴ரித்ரீம் பத³கமலமுக²ந்யாஸஸம்பீட³யந்தம்
நிக்வாணைர்நாஶயந்தம் நிகி²லகலிமலம் தாலஜை: கங்கணாநாம் ।
கா³யந்தம் ராம ராமேத்யதிரதிரப⁴ஸை: ராக⁴வம் ஸம்ஸ்மரந்தம்
ஸங்கீ³தாசார்யவர்யம் கவிகுலதிலகம் மாருதிம் நௌமி வீரம் ॥ 14॥
கூர்மோ மூலவதா³லவாலவத³பாம் நாதோ²லதாவத்³தி³ஶோ
மேகா: ⁴ பல்லவவத்ப்ரஸூநப²லவந்நக்ஷத்ரஸூர்யேந்த³வ: ।
ஸ்வாமிந் ! வ்யோமதருர்மம க்ரமதலே ஶ்ருத்வேதி கா³ம் மாருதே:
ஸீதாந்வேஷணமாதி³ஶந் தி³ஶது வோ ராம:ஸஹர்ஷ: ஶ்ரியம் ॥ 15॥
ஹநுமந்நாடகத:
க²ட்³க³ம் த்ரிஶூலம் க²ட்வாங்க³ம் பாஶமங்குஶபர்வதம் ।
த்⁴ருவமுஷ்டிக³தா³முண்ட³ம் த³ஶபி: ⁴ கபிபுங்க³வம் ॥
ஏதாந்யாயுத⁴ஜாலாநி தா⁴ரயந்தம் யஜாமஹே ॥ 16॥
ஶ்ரீவித்³யார்ணவத:
ஸ்வப்ரபோ⁴ர்வாஹகஶ்ரேஷ்ட:² ஶ்வேதச்ச²த்ரிதபுச்ச²க: ।
ஸுகா²ஸநமஹாப்ரு’ஷ்ட:² ஸேதுப³ந்த⁴க்ரியாக்³ரணீ:॥ 17॥
கதா³ऽபி ஶுப்⁴ரைர்வரசாமரை: ப்ரபு⁴ம்

கா³யந் கு³ணாந்வீஜயதி ஸ்தி²தோऽக்³ரத: ।
கதா³ऽப்யுபஶ்லோகயதி ஸ்வநிர்மிதை:
சித்ரை:ஸ்தவை:ஶ்ரீஹநுமாந்க்ரு’தாஞ்ஜலி:॥ 18॥
ப்³ரு’ஹத்³பா⁴க³வதாம்ரு’தத:
நகா²யுதா⁴ய பீ⁴மாய த³ந்தாயுத⁴த⁴ராய ச ।
விஹகா³ய ச ஶர்வாய வஜ்ரதே³ஹாய தே நம:॥ 19॥
ஜ்வலத்காஞ்சநவர்ணாய தீ³ர்க⁴லாங்கூ³லதா⁴ரிணே ।
ஸௌமித்ரிஜயதா³த்ரே ச ராமதூ³தாய தே நம:॥ 20॥
நாரத³புராணத:
த்³விபு⁴ஜம் ஸ்வர்ணவர்ணாப⁴ம் ராமஸேவாபராயணம் ।
மௌஞ்ஜீகௌபீநஸஹிதம் மாம் த்⁴யாயேத்³ராமஸேவகம் ॥ 21॥
ராமரஹஸ்யோபநிஷதி³
ஶ்ரீவிஷ்ணோ: ஶ்ரவணே பரீக்ஷித³ப⁴வத்³வையாஸகி: கீர்தநே
ப்ரஹ்லாத:³ஸ்மரணே, தத³ங்க்⁴ரிப⁴ஜநே லக்ஷ்மீ: ப்ரு’து:² பூஜநே ।
அக்ரூரஸ்த்வபி⁴நந்த³நே கபிபதிர்தா³ஸ்யேऽத²ஸக்²யேऽர்ஜுந:
ஸர்வஸ்வாத்மநிவேத³நே ப³லிரபூ⁴த் க்ரு’ஷ்ணாப்திரேஷாம் பரம் ॥ 22॥
ஶௌர்யம் தா³க்ஷ்யம் ப³லம் தை⁴ர்யம் ப்ராஜ்ஞதா நயஸாத⁴நம் ।
தேஜோ த்⁴ரு’திர்யஶோ தா³க்ஷ்யம் ஸாமர்த்²யம் விநயோ நய: ।
பௌருஷம் விக்ரமோ பு³த்³தி: ⁴ யஸ்மிந்நேதாநி நித்யதா³ ।
யஸ்ய த்வேதாநி சத்வாரி வாநரேந்த்³ர யதா² தவ ।
வால்மீகி ராமாயணத: ।
மருத்ஸுதம் ராமபதா³ரவிந்த³வந்தா³ரு வ்ரு’ந்தா³ரகமாஶு வந்தே³ ।
தீ⁴ஶக்திப⁴க்தித்³யுதிஸித்³த⁴யோ யம் காந்தாம் ஸ்வகாந்தாமிவ காமயந்தே ॥ 26॥
ராமசரிதாப்³தி⁴ரத்நத: ।
ஸ்ப²டிகாப⁴ம் ஸ்வர்ணகாந்திம் த்³விபு⁴ஜம் ச க்ரு’தாஞ்ஜலிம் ।
குண்ட³லத்³வயஸம்ஶோபி⁴முகா²ம்பு³ஜமஹம் ப⁴ஜே ॥ 27॥
ஹநூமாந் ராமபாதா³ப்³ஜஸங்கீ³ வர்ணிவர: ஶுசி: ।
ஸஞ்ஜீவநோபஹர்தா மே தீ³ர்க⁴மாயுர்த³தா³த்விஹ ॥ 28॥
ஶ்ரீதத்த்வநிதி⁴த: ।

ஸதா³ ராமராமேதி நாமாம்ரு’தம் தே ஸதா³ராமமாநந்த³நிஷ்யந்த³கந்த³ம் ।
பிப³ந்தம் நமந்தம் ஸுத³ந்தம்ஹஸந்தம்ஹநூமந்தமந்தர்ப⁴ஜே தம் நிதாந்தம் ॥ 19॥

